
ՀՀ կառավարության որոշման նախագծի 

Ներկայացված նախագծով առաջարկվում է ՀՀ ՏԿԵ նախարարության պետական գույքի կառավարման կոմիտեին ամրացված պետական սեփականություն հանդիսացող Երևան քաղաքի Նորք-Մարաշ, Նորքի այգիներ փողոց 180 հասցեում գտնվող 2018.12 քառ. մետր մակերեսով  շենք-շինությունները և դրա զբաղեցրած, օգտագործման ու սպասարկման համար հատկացված 1.84871 հեկտար մակերեսով հողամասն (այսուհետ՝ Գույք) օտարել աճուրդով:
Օտարման առաջարկվող Գույքը Պետական գույքի կառավարման կոմիտեին է հանձնվել 2002 թվականին, գույքն իրենից ներկայացնում է առողջապահական բժշկական կենտրոնի շենք-շինություններ և հողամաս, որը ներկայումս գտնվում է կիսաքանդ վիճակում։
ՀՀ կառավարության 2020 թվականի հունիսի 25-ի թիվ 1078-Ա որոշման համաձայն Երևան քաղաքի Նորք-Մարաշ, Նորքի այգիներ փողոց 180 հասցեում գտնվող 2018.12 քառ. մետր մակերեսով շենք-շինությունները և դրա օգտագործման և սպասարկման համար հատկացված 1.84871 հեկտար մակերեսով հողամասը ներկայացվել է օտարման մրցույթով՝ գնահատված արժեքի 100%-ի չափով, սակայն մրցույթը համարվել է չկայացած՝ ներկայացված մեկ հայտը մրցույթի անցկացման պայմաններին չհամապատասխանելու պատճառով (ներկայացվել է գնման առաջարկ, մեկնարկային գնից ցածր)։
ՀՀ կառավարության 2021 թվականի ապրիլի 9-ի թիվ 671-Ա որոշման համաձայն Երևան քաղաքի Նորք-Մարաշ, Նորքի այգիներ փողոց 180 հասցեում գտնվող 2018.12 քառ. մետր մակերեսով շենք-շինությունները և դրա օգտագործման և սպասարկման համար հատկացված 1.84871 հեկտար մակերեսով հողամասը ներկայացվել է օտարման աճուրդով՝ կրկին գնահատված արժեքի 100%-ի չափով, սակայն աճուրդը համարվել է չկայացած՝ հայտեր չլինելու պատճառով։
ՀՀ կառավարության 2020 թվականի հունիսի 25-ի թիվ 1078-Ա որոշման համաձայն գույքի շուկայական արժեքը կազմել է 1 531 760 000 ՀՀ դրամ, որից առանձնացվել է շենք շինությունների զբաղեցրած, օգտագործման ու սպասարկման համար հատկացված 1.84871 հեկտար մակերեսով հողամասի տվյալ պահին գործող կադաստրային արժեքը՝ 197 996 841 դրամ և շենք շինությունների վաճառքի գին է սահմանվել 1 333 763 159 դրամ։
ՀՀ կառավարության 2021 թվականի ապրիլի 9-ի թիվ 671-Ա որոշման համաձայն գույքի շուկայական արժեքը կազմել էր 1 420 275 000 ՀՀ դրամ, որից կրկին առանձնացվել էր շենք շինությունների զբաղեցրած, օգտագործման ու սպասարկման համար հատկացված 1.84871 հեկտար մակերեսով հողամասի տվյալ պահին գործող կադաստրային արժեքը՝ 1 089 038 087 դրամ և շենք շինությունների վաճառքի գին է սահմանվել 331 236 913 ՀՀ դրամ։
ՀՀ կառավարության 29.07.2021թ. թիվ 1238-Ն որոշմամբ փոփոխություն է կատարվել ՀՀ կառավարության 1998 թվականի մարտի 27-ի թիվ 209 որոշման մեջ՝ համաձայն որի որոշմամբ հաստատված կարգից հանվել է գույքի շուկայական արժեքը հողամասի կադաստրային արժեքով նվազեցնելու պահանջը, ինչպես նաև խմբագրվել է  կարգի թիվ 2 հավելվածով հաստատված «անշարժ գույքի գնահատման N2» ակտը, որում ներառվել է նաև «Անշարժ գույքի գնահատված շուկայական արժեքում ներառված հատկացված հողամասի գնահատված շուկայական արժեքը» թվային մեծությունը։
Վերը նշված փոփոխման արդյունքում ներկայացված նախագծով գույքի գնահատված շուկայական արժեքը մնացել է անփոփոխ՝ 1 420 275 000 ՀՀ դրամ, ինչպես նաև նախագծում ներառվել է տեղեկատվություն շենք-շինությունների զբաղեցրած, օգտագործման ու սպասարկման համար հատկացված 1.84871 հեկտար մակերեսով հողամասի շուկայական արժեքի վերաբերյալ՝ 1 207 233 750 ՀՀ դրամ։  
Հաշվի առնելով, որ Երևան քաղաքի Նորք-Մարաշ, Նորքի այգիներ փողոց 180 հասցեում գտնվող գույքը գնահատված արժեքի 100%-ի չափով արդեն իսկ 2 անգամ ներկայացվել է օտարման և չի օտարվել՝ ներկայացված նախագծով առաջարկվում է այն ներկայացնել օտարման գնահատված շուկայական 1 420 275 000 ՀՀ դրամ արժեքի 85 % չափով՝  1 207 233 750ՀՀ դրամով։
Նախագծով առաջարկվում է նաև սահմանել, որ Գույքի օտարման նպատակով կազմակերպված առաջին աճուրդի ժամանակ այն չվաճառվելու դեպքում՝ Գույքի վաճառքի նպատակով կազմակերպել ևս երկու աճուրդ՝ Գույքի վաճառքի մեկնարկային գինը նվազեցնելով վերջին աճուրդի մեկնարկային գնի 5 տոկոսի չափով։
Հաշվի առնելով, որ Գույքի շուկայական արժեքի գնահատման ընթացքում հաշվարկված է նաև շենք-շինությունների սպասարկման և օգտագործման համար հատկացված հողամասի շուկայական գնահատված արժեքը՝ Գույքի վաճառքի դեպքում ելնելով աճուրդի արդյունքում ձևավորված Գույքի վաճառքի գնից՝ համամասնորեն կհաշվարկվի նաև անշարժ գույքի գնահատված շուկայական արժեքում ներառված, շենք-շինություններին հատկացված հողամասի գնահատված շուկայական արժեքի վճարման ենթակա չափը, որը չի կարող պակաս լինել հողամասի օտարման պահին գործող կադաստրային արժեքից։ 
[bookmark: _GoBack]Հաշվի առնելով, որ Գույքը ժամանակավորապես բնակեցված է Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով տեղահանված Արցախի քաղաքացիների կողմից՝ նախագծով սահմանվել է նաև դրույթ՝ համաձայն որի աճուրդի կայացման դեպում Հայաստանի Հանրապետության աշխատանքի և սոցիալական հարցերի նախարարը երկամսյա ժամկետում Հայաստանի Հանրապետության վարչապետի աշխատակազմ կներկայացնի վերջիններիս ժամանակավոր կացության հարցը այլ բնակության վայրում ապահովելու մասին առաջարկություն։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Երևան քաղաքի Նորք-Մարաշ, Նորքի այգիներ փողոց 180 հասցեում գտնվող Գույքի օտարման արդյունքում հնարավորություն կստեղծի տարիներ ի վեր չշահագործվող, կիսաքանդ վիճակում գտնվող Գույքը  գնորդի կողմից վերանորոգել, շահագործել՝ արդյունքում, արդյունավետ կառավարել, ինչը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։

	
